
ATODLEN 1

Cynhyrchion a reoleiddir

RHAN 11

Ceuled blas “Y”

55. Emylsiad o’r canlynol yw ceuled blas “Y”"—
(a) braster neu olew bwytadwy (neu’r ddau);
(b) siwgr;

(c) Wy cyfan neu felynwy (neu’r ddau); a

(d) deunydd cyflasu a ychwanegwyd er mwyn rhoi blas neu aroglau (neu flas ac aroglau)
ffrwyth.

56. Er gwaethaf paragraff 55(b), caniateir i felysydd a ganiateir gael ei ddefnyddio wrth
weithgynhyrchu ceuled blas “Y” naill ai’n gyfan gwbl neu’n rhannol yn lle siwgr.

57. Yn ogystal a’r cynhwysion a grybwyllir ym mharagraffau 55 a 56, caniateir i’r cynnyrch
gynnwys unrhyw gynhwysion bwytadwy eraill.

58. Rhaid i swm y braster neu’r olew (neu’r ddau) a ddefnyddir am bob 1,000 gram o’r cynnyrch
gorffenedig beidio a4 bod yn llai na 40 gram.

59. Rhaid defnyddio nid llai na 6.5 gram o solidau melynwy (p’un ai’n deillio o gynhwysyn wyau
cyfan, melynwy neu’r ddau) am bob 1,000 gram o’r cynnyrch gorffenedig.

60. Rhaid i swm y deunydd cyflasu a ddefnyddir fod yn ddigon i nodweddu’r cynnyrch
gorffenedig.

61. Rhaid bod gan y cynnyrch gynnwys deunydd sych toddadwy o 65% neu ragor fel y’i pennir
gan reffractomedr ar 20°C ac eithrio—

(a) cynnyrch lle mae siwgr wedi ei ddisodli'n gyfan gwbl neu’n rhannol gan felysydd a
ganiateir; a

(b) cynnyrch y gwneir honiad yn ei gylch ei fod a llai o siwgr yn unol &’r amodau a nodir yn
Rheoliad (EC) Rhif 1924/2006.

62. Mae’r Rhan hon i gael ei darllen fel pe bai “Y” wedi ei disodli gan—

(a) enw math neu fathau penodol o ffrwyth yn achos cynnyrch y mae’r deunydd cyflasu a
ddefnyddiwyd wrth ei baratoi yn unol & pharagraff 55(d) wedi ei ychwanegu i roi blas neu
arogl (neu flas ac arogl) y math neu’r mathau hynny o ffrwyth; neu

(b) y geiriau “ffrwythau cymysg” yn achos cynnyrch y mae’r deunydd cyflasu a
ddefnyddiwyd wrth ei baratoi yn unol & pharagraff 55(d) wedi ei ychwanegu i roi blas neu
arogl (neu flas ac arogl) mwy nag un math o ffrwyth.

